IL-PATRIJOTTIZMU
TA’ DUN MIKIEL XERRI

Ta’ GUZE {(FALEA

IK il-pjazza ta’ quddiem il-Palazz hija l-qofol tal- Belt;

taghna, ghax fiha titwettaq u tiehu sura hajjet il-poplu
‘Malti. Eluf ta’ nies ta’ kull klassi u ta’ kull etd jghaddu kuljum
minn dak il-misrah medhijin bix-xoghol taghhom, ghajjenin mit-
tweghir 11 jinqalghalhom, mikdudin mill-ghawg 11 jiltaqghu mie-
ghu, mifnijin mill-hsibijiet 1i jberrnu f’mohhom, ferhanin b’xi
xorti 1i lagtithom, henjin minn xengiet l-imhabba; kollha
jghaddu minn hemm, min ighaggel u min bil-lajma, u kollha
jgorry, maghhom tqanqiliet u xejriet mlsturln f'mohhom u
f’qalbhom.

Imma dik il-pjazza ghalina 1-Maltin mhix biss ghaziza
ghax turi qisha fuq palk, il-hajja biezla, harkiena, habrieka tan-
Nazzjon, izda ghax tfakkar bosta mill-grajjiet taghna : grajjiet ta’
ferh, grajjiet ta’ niket, grajjiet ta’ glorja, grajjiet ta’ ghajb 1i
twettqu hemm matul il-milja tas-snin. Minn meta nbniet il-Belt
Valletta, il-poplu Malti dejjem ingabar hemm f’okkazjonijiet ta’
ferh jew ta’ ghali, hemm hu mar biex jiftah u jiddeverti, hemm
mar biex jaghti merhba lill-Tmperaturi, Slaten u Rjus Kbar,
hemm iltaqa’ biex icapcap lill-mexxejja tieghu, hemm mar biex
thaqqaq il-fehma ta’ mohhu, hemm iltaqa’ biex ibierek lil dawk
li ghamlulu gid, hemm mar biex jishet lil dawk i ghamlulu
d-deni. Imma fuq dan kollu dik il-pjazza hi ghaziza ghalina
1-Maltin ghax il-qiegha taghha xxarrbet b’demm il-patrijotti Mal-
tin u fost dawk il-patrijotti, jixraglu post ewlieni Dun Mikiel
Xerri,.li halla hajtu hemm ghal pajjizu.

Kull Nazzjon ghandha nies kbar 1i jaghmlulha gieh u jghol-
Iuha quddiem il-barranin; hemm min jinghad bhala bniedem
kbir ghall-gherf tieghu, hemm min ghall-ghagal, min ghall-
hniena, min ghall-moghdrija, min ghall-imhabba lejn ghajru
jew ghall-gibda lejn Pajjizu, imma hadd minn dawn ma jisthog-

~glu gieh u qima lejh daqs dak 1i jhalli hajtu ghal Pajjizu jew ghal

niesu. Il-hajja hi l-oghla ghotja t’Alla 1-Imbierek, hi l-aqwa don
li jippossjiedi I-bniedem u meta bniedem jaghti hajtu jkun gie-
ghed jichad lilu nnifsu mhux biss gidu, gherfu u d-doni kollha,
imma sahansitra l-esserl tieghu. Tkun qieghed irazzan mhux
biss gibdietu u xewqatu, izda jkun jeghleb il-qawwa tan-natura
ghax in-natura ggaghalna naghmlu minn kollox biex inharsu haj-
jitna u nabarbu mill-mewt.

Kull min jaghmel xi opra tajba jkollu sodisfazzjon ghax
imqar il-hsieb 1i sewa ta’ gid jew ghen lil ghajru jgangallu hena
ta’ qalb u serhien ta’ mohh li jfarrguh mhux ftit, imma meta
wiehed ihalli hajtu jippriva ruhu sahansitra minn kull hena li
tisfa’ mill-ghamil it-tajjeb.

Ghalhekk kull poplu éivilizzat jaghti 1-oghla gieh lil dawk
l-eroj 1 hallew hajjithom, ghal ghajrhom, ghal pajjizhom jew
ghall-fidi taghhom. Dun Mikiel Xerri jiehu postu bil-haqq kollu
fost dawk il-patrijotti gheziez li fuq l-artal tal-patrja issagrifikaw
mhux gidhom, mhux giehhom, mhux ghamilhom, imma hajjit-
hom il-ghaziZza u saqqew b’demmhom il-qiegha ta’ dik il-pjazza
ewlenija tal-Belt taghna.

Dun Mikiel hu x-xbieha ta’ patrijott l-aktar safi, bniedem

rett, gwejjed, fommu sieket, ghaqli, medhi fuq xoghlu, rhobb
1il pajjizu bla hafna ftahir u bla hafna kliem fieragh. Il-veru
patrijott mhux dak li jghajjat £'nofs il-misrah u jhambaq u jxan-
dar kemm hi kbira l-gibda tieghu lejn art twelidu, imma mba-
ghad meta tinhtieg i-hidma tieghu ghall-gid tal-kotra, tarah
ikewtel u jlaglaq u langas biss imidd idejh biex jaghmel sehmu.
Il-veru patrijott hu dak i jilhaq dwmiru, jaghnet u jhawtel u
jilhaq max-xoghol tieghu bla tgergir u bla tgemgim, u fflwagt
li jilhaq max-xoghol tieghu jsib ukoll il-hin biex jaghmel xi haga
ghall-gid, biex ighin il-proxxmu jew biex ifarrag lil mm hu fil-
hemm jew fil-bZonn.

Dun Mikiel qatt ma fittex ghana u gieh u qatt ma fitbex
li jithallat mal-kbarat jew mal-mexxejja tal-pajjiz, izda dejjem
samm lura u kien jindahal ghall-hidmiet straordinarji meta
kienu jfissrulu i ma jistghux ighaddu minghajru u meta kien
ihoss ruhu fid-dmir 1i jiehu sehem.

Hu twieled u trabba Haz-Zebbug fost in-nies ta’ dak ir-
rahal u dejjem zamm dik ix-xehta ta’ bniedem liezem, imma
dehni kif aktarx issibhom lil dawk tal-kampanja; dawn in-nies
huma ta’ ftit kliem u ma jintilfux fil-komplimenti zejda, izda
jafu jqisu u jaghzlu t-tajjeb mill-hazin ghax dehenhom mhux
mitlaf wara l-frughat u t-tlellix ta’ l-ibliet. Dun Mikiel Xerri
twieled Haz-Zebbug f1-1738 u trabba f{’dak ir-rahal fejn kien
twieled u trabba wkoll il-Kanonku Frangisku Saverju Caruana,
li mbaghad lahaq Isqof ta’ Malta. Mikiel u Frangisku Saverjn .
ma jistax ikun i ma trabbewx flimkien jew i ghallingas mu
kinux hbieb fi ¢kunithom. Zewgt itfal 'rahal, it-tnejn moghti-
jin ghall-istudju, aktarx it-tnejn abbatini fl-istess knigja, dejjem
igsibhom hbieb u jigru wiehed. wara l-iehor. Fl-istejjer kollha ta’
Malta nsibu li dawk iz-Zewg persunaggi kienu hbieb tal-galb u
ghandna nahsbu li dik il-hbiberija kienet ixxenxlet {’zghozithom
meta kienn bla hsieb u bla xkiel, jiggerrew henjin fir-rahal ta’
. twelidhom. It-tnejn dahlu studenti fis-Seminarju, it-tnejn saru
qassisin, it-tnejn tawha ghat-taghlim fis-Seminarju u fl-Univer-
sitd u baqghu midhla ta’ xulxin, 1t-tnejn kienu jinteressaw ir-
wiehhom fil-gid ta’ pajjizhom u t-tnejn kienu mhejjijin jaghzu
ghal art twelidhom meta tinhtieg I-ghajnuna taghhom ; it-tnejn
kienu mqanglin minn sentimenti patrijotti¢i, imma filwaqt 1i
wiehed kiseb il-gieh li kien jisthogqlu u mexa ’l quddiem u laha
Rettur ta’ 1-Universith u Isqof ta’ Malta, l-iehor halla hajtu

f'nofs il-Pjazza mtertaq min-nar tas-suldati u miet bil-ghajta.
ta’ Malta fuq fommu.

.D‘ug Mikiel mhux biss eroj, izda hu fmartri ¥al-patrja.
Hat{la nies ma ghandhomx idea ezatta ta’ dik il-haga Ii tissejjah
patrja; ghal bosta l-patrja hi bicca art fejn twieldu jew ghaxu,
ghal ohrajn il-patrja hi skuza ghal sentimenti opportunistici
jew motlv ghal entuzjazimu fieragh jew aghma. Il-very sentiment
patrijottiku hu dak 1i jheggeg il-qalb u jixghel il-mohh, iheggig-
hom bil-fehma u rieda soda i jghozzu jwegghu dak kollu li hu
sewwa {’pajjizhom, 1i jhobbu lil kull min ihabrek ghall-gid, 1i
jghinu lil min hu fil-bZonn, li jaghdru lil dawk fost huthom li
tilfu t-triq tas-sewwa u li jahdmu ghalenija biex igibu 'l qud-
diem art twelidhom u lil dawk 1i jghixu fiha.

© Minn hawn gej li l-patrijottizmu hu sentiment ta’ karitd
u mhux intrigu politiku, hu sagrificéju mhux pretensioni; ghal-
liekk l-att erojku ta’ Dun Mikiel Xerri hu l-agwa xempju $a’
patrijottizmu ; dsk 1i ghamel hu, ghax kien imqgangal minn sens
ta’ karitd u sagrificéju uw mhux minn intrigi ghall-avanz jew
unurl. Meta Dun Mkiiel inghaqad ma’ shabu tal-konfoffa biex
jehilsu 1-Belt minn taht idejn il-Francizi, hu kien imgangal
mill-hniena lejn dawk il-Maltin bhalu li kienu jbatu taht il-mad-
mad ; hu kellu xewqa li jehles iin-nies tal-Belt mill-ghaks ta’
I-imblokk u lin-nies tal-kampanja mit-thatijiet biex iZzommu
strett dak l-imblokk. Tr-rieda to’ Dun Mikiel kienet i jiswa fa’
¢1d 1il hutu Maltin kollha, dawk maghluqin ’il gewwa mis-swar
u l-ohrajn ta’ barra l-bliet, ghax kollha kienu ghaddejjin minn
krizi kbira. Dawk ta’ gewwa l-bliet, barra s-sarima li libbsuhom
il-Franc¢izi u l-hruxija tas-suldati, kellhom nuqqasijiet kbar;
kienu jbatu 1-guh; filwaqt li dawk il-Maltin tal-kampanja ma
kinux f'qaghda angas imwieghra; l-irgiel b’sahhithom kienn
mighurin f'battaljuni jghassa fit-trunéieri lejl u nhar; kienu
abbandunaw ir-raba’ u s-snajja’ taghhom u waqghu f'ghaks u
guh kbir. Biex taghqad kien hawn ukoll il-mard 1i qered hafna
nies tant 1i meta spiééa 1-imblokk, sabu li aktar mietu Maltin
fil-kampanja milli fl-ibliet. ‘
Dawn il-sibijiet gieb f'mohtu Dun Mikiel gabel ma idde-
¢ieda 1i jidhol fil-konfoffa, hu dam hafna jtalla’ u jnizzel dwar
id-destin ta’ Malta u d-dmir tieghu lejn dak id-destin. Ta’ sur-
mast 1i kien, il-Professur, kif kienu jsejhulu l-hbieb u I-hafna
skulari li ghaddew minn taht idejh, ma ngtehetx bil-ghama
ghal dak it-tweghir tal-kongura. Hafna ohrajn kellhom mneyn

jixeghlu u jfuru ma’ l-ingas kelma, ghax ikunu mqanglin mix-
xewqa li jidhru jew pssemmew jew ikunu moghmijin mill-gibda
ghall-avventuri. Il-ghamil ta’ nies bhal dawn jista’ jista ta’ gid
ghal pajjizhom w buma jiksbu gieh u fohrija, imma l-hidma
taghhom ma tistax rlsse]]&h Vlrtu erojka,.

Dik 1i tigsejjah virtl erojka titnissel mlll ghagal u l-hsieb
mhux minn sficéa i tixghel bhan-nar tat-tiben, ittir bhal xrara
v tintemm. f’tebqa ta’ ghajn. Ii Dun Mikiel ma ndahalx bla
hsieb w bla raj ghal dik il-bi¢éa xoghol ta’ tigrib kbir tixhdu
l-istorja u jidher mill-bixra ta’ hajtu.

L-istorja tghidilna i i zmien l-imblokk tal-Franéizi kien
hemm mhux konfoffa wahda izda tnejn, u jekk niflu sewwa
1-grajja ta’ dak l-imblokk insibu ii Dun Mikiel kellu x’jagsam
ma’ nies li hadu parti fl-ewwel u ma’ ohrajn li .ndahlu fit-tieni
konfoffa.

Fil-konfoffa 1i kienet imlaqqgha 1-Isla {"Awissu ta’ 1-1799,
kien ha sehem l-ispizjar Cikku Pisani 1i kellu lil huh mizzew-
weg ma’ Tereza, bint Marija, oht Dun Mikiel Xerri. Wara li
nkixfet dik il-konfoffa u ngabdu dawk li kienu fiha, l-ispizjar
Pisani xehtuh il-habs ta’ Sant’Jermu, fejn dam ghal xi zmien
sakemm tawh il-mewt ghas-sehem 1i kellu £’dik it-tqangila tal-
Maltin ta’ gewwa l4ibliet biex jehilsu mill-Franéizi., Minn dan
wiehed jista’ jifhem 1i Dun Mikiel jekk ma kienx imdahhal £ dik
il-konfoffa, kellu hjiel taghha ghax ma jistax ikun i ma kinux
tarrfulu xi kelma dawk l-imhalltin mieghu 1i kienu fiha; imma
hu ta’ gharef u ta’ ghaqli Ii kien, ried jistharreg sewwa u jizen
il-gid u l-fejda li se jitnisslu minn dik it-tqanqila.

Bhala sacerdot Dun Mikiel kien bniedem tar-ruh u tal- -paci,
bhala professur hu kien bniedem tal-gabra u tas-skiet, medhi
fuq il-kotba, jixxieghel fit-taghlim, ihobb is-skiet n jitbieghed
mill-ghagha. Hu kien ta’ bixra fabbli, jilqa’ lill-hbieb bil-qalb
kollha u I-hena tieghu fil-hin tal-mistrieh jiltaga” ma’ xi erbgha
tal-qatgha tleghu u joqghod jitkellem maghhom. Kellu dar Haz-
Zebbug, fit-trig 1i IMlum hija msemmija ghalih, imma hu fhi:
kien ighix hemm. Minhabba x-xoghol tieghu fl-Universitd u fis-.
Seminarju, Dun Mikiel Xerri kien kera dagsxejn ta’ dar il-Belt,:
Trig Sant’Ursola, u mbaghad mar ighix f'dar ohra fi Triq il
Punent taht il-kunvent tal-Karmnu u hemm kien ighaddi I-bicéa
I-kbira tas-sena. F’dik id-dar zghira kienu jmorru jZuruh il-hbieh-.
ta’ gewwa u lvistudenti. Wiehed jista’ jahseb li shabu tal-kon::
&ura, il-qassis Dun Bartilmew Zarb, il-librar Saver Ressi, il

kaptan Guliermu Lorenzi, kienu ta’ gewwa f£'dik id-dar u aktarx
twebblu bil-konfoffa f’xi wahda mil-laqghat taghhom hemm.
Jista’ jkun li f'dik id-dagsxejn ta’ dar tfasslu l-progetti ghal dik’
il-kongura kbira li hasdet lil Vaubois, imliet ras dak ta’ madwaru
u dehxet all-Gvern. '

Post dawk li dahlu ghal dik il-konfoffa seta’ kien hemn
min kellu f'rasu xi tir ghalih innifsu seta’ kien hemm ukoll
min xtaq jighed in-nar ghal xawwatu, imma milli jidher il-biéca
I-kbira tal-konfoffa wu, fosthom ewlieni Dun Mikiel Xerri, kel-
lhom f’rashom hsieb wiehed u wiehed biss: Hsieb 1i jaghmin
¢id lil pajjizhom u jehilsu kil nieshom mill-madmad tal-barrani.
Kienu rgiel li kellhom qalbhom theggeg b’imhabba ghal art twe-
lidhom, kienu nies mitlufin bix-xewqa li jiksbu l-helsien, kienu
bnedmin imganglin minn moghdrija ghal art twelidhom, kienu
nies moghnija b’gherf u ghaqal, imma ma kellhomx dik ix-xehta
fina biex imexxu l-harira minn taht halli ma jnebbhux lill-
ghedewwa bit-tir taghhom.

L-entuzjazmu kien kbir imma l-organizzazzjoni kienet
dghajfa, tant li meta wasal iz-Zmien biex jaghtu l-kolp kien
hemm min beda jithasseb u x’uhud imlew rashom tant li marra
sabu lill-Kanonku Dun Pietru Pawl Muscat, Tezorier tal-Kol-
leggata ta’ San Pawl tal-Belt u talbuh igibilhom minn ghand
I-Isqot il-permess li jkun espost is-Santissimu Sagrament fuqy
I-artal halli jirnexxi l-kolp li kienu sejrin jaghtu; izda 1-Isqof
Mons. Labini, baghat ighidithom li 1-Knisja ma tindabalx fi
béejje¢ bhal dawn.

Dan juri 1i dawk tal-konfoffa, ghalkemm kellhom hsibijiet
kbar u kienu jinsabu f’ghawg ikrah, kellhom ukoll gibda lejn
il-Knisja Mqaddsa n dan iwettaq il-fatt li l-imhabba lejn art
twelidna timxi id £id ma’ l-imhabba lejn ir-Religjon ghax ir-
Religjon tqajjem fil-bniedem sentimenti gholjin ta’ hniena, ta’
moghdrija, ta’ gustizzja u kull fejn hemm sentiment ta’ gus-
tizzja ghandek issib ukoll xejra ghall-patrijottiZzmu; ghax fuq
kollox il-patrijottizmu hu rieda qawwija biex in-nazzjon tikseb
dak kollu li bil-haqq jisthoqqilha. Is-sehem 1i Dun Mikiel Xerri
kellu fil-konfoffa jixhed il-patrijottizmu ta’ dak il-bniedem qal-
bieni u gust. T o

Meta 1-kapijiet tal-konfoffa raw li ma kinux imhejjijin biz-
#ejjed biex il-kolp jirnexxi, fil-ghodwa tal-11 ta’ Jannar ingabru
fil-Knisja ta’ San Gwann tal-Belt u wara li talbu d-dawl lill-
Mulej, sejhu lil dawk 1i kellhom idogqu l-gniepen biex jaghtn

s-sinjal ghall-attalk, qalulhom li ma kien ser isir xejn u wissew-
hom li jmorru bil-kwiet lejn darhom. Din it-twissija baghtulia
wkoll lil dawk 1i kienu bil-qaddis i jahbtu ghall-ghases u lili-
tal-Belt. Imma htija ta’ xi hadd bla ghaqal, l-ahbar ma waslifx
lil dawk l-irgiel 1i kienu mistohbijin Marsamxett lesti ghall-assalt;
dawn baqghu jistennew sakemm, b’xorti hazina, il-Franéizi
indunaw bihom u habtu ghalihom ghal gharrieda. Wara li nqab-
du dawk l-irgiel, u bil-ghajnuna ta’ xi spjuni, il-Franéizi kixfu
lI-kongura u bdew jigbru lil dawk li kienu mdahhin fiha ; arres-
taw lil kull min kellhom xi hsieb hazin fih, sahansifra l-patrijiet
kollha ta’ San Duminku; imma sakemm gara dan, kien hemm
min dabbar rasu, ghax il-Franéizi ma sarux jafu f’daqgqa min
kienu dawk tal-kongura.

Kieku ried, Dun Mikiel Xerri seta’ jara kif jaghmel biex
johrog mill-Belt. Nafu wkoll 1i billi Dun Mikiel kien mizmum
b’wiehed mill-eghref nies ta’ Malta u kulhadd kellu qima kbira
lejh, il-Gieneral Vaubois xtaq jehilsu tassew u meta vessquh
ghall-kawza tieghu, nizel hu stess biex jaghmillu l-mistogsijiet
li kienet titlob il-ligi. Dak il-Gieneral xtaq 1i Dun Mikiel ighid
xi haga li biha jkun jista’ jbengillu 1-htjja u jnaqqaslu l-piena.
Imma Dun Mikiel ghazel 1i jibqa’ hemm fejn kien ikkonfoffa ma’
shabu ghall-helsien ta’ Malta. Meta jsib ruhu fil-ghawg, il-
bniedem l-ewwel hsieb li jghaddilu minn mohhu, kif se jdabbar
rasu ; izda mhux kulhadd jahseb ghalih innifsu biss ; l-irgiel gal-
biena, galantomi u ta’ rieda qawwija ma jabbandunawx lil shab-
hom u sahansitra jinxtehtu biex igarrbu bhalhom il-hemm li
jaqa’ fughom.

Nies bhal dawn huma tassew qalbiena u I-kuragg taghhom
hu l-aktar safi u tal-ghageb. Ghax il-kuragg mhux biss dak H
jitnissel minn sficéa ta’ hila 1i tixghel bhal nar tat-tiben, angas
hu dak 1i jigl minn xi daghdigha ta’ qilla jew mibeghda; i-
kuragg veru hu ta’ dak il-bniedem 1i jaghraf il-periklu bla wa
jibza’ minnu u bla ma jahrab. Il-bniedem kuragguz jibqa’ hie-
med imgqar fl-ehrex tempesta, hu jhoss dmir 1i jwettaq hila u
. qlubija quddiem il-periklu, hu ma jhallix lilu nnifsu jintrebah
mill-ghawg u l-hemm u fuq kollox ma jibgax lura li jagbez ghal
hbiebu u ghal ghajru, u sahansitra jarfa’ s-salib taghhom jew.
jissicheb maghhom fl-isventuri kif ghamel Dun Mikiel Xerri.

. Rumanzieri u poeti kitbu episodji li jmissu l-qalb dwar
l-imgiba ta’ Dun Mikiel Xerri quddiem I-imhallfin 1i ikkundan-
, ngwl? ghall-mewt u quddiem it-tajfa suldati 1 iffuéillawh. Hafna
mill-irqagat ta’ dawk id-deskrizzjonijiet huma nisel tal-fantasija
huma rahan ta’ dik il-mewta kuragguza ta’ Dun Mikiel It gheig:
gbet lill-eghdewwa tieghu u nisslet gibda u qima lejh sahansitya
fost is-suldati qalbenin ta’ Iranza. ‘

Dun Mikiel' Xerri u tnax-il Malti iehor, irgiel sewwa, qal-
biena, felhana, mixghula bl-imhabba ghal art twelidhom, hal-
lew hajjithom ghal din Malta taghna fis-sbieh il-jum fas-17 b’
Jannar, 1799, f’nofs il-Pjazza tal-Belt. Waqghu mtertgin mié- -
comb ta' l-azzarini Francizi, xarrbu b’demmhom il-qiegha ta’
dik il-Pjazza, u b’dak l-istess demm inkithet fl-istorja ta’ Malta-
pagna glorjuza li'ma tintesa qatt.

"Kull nazzjon u kull pajjiz ghandhom il-gieh u l-fohrija
taghhom, u fuq dawn 1%-zewg sisien huma joghlew u jiehdu post-
hom aktar ’il fuq fost il-Ghagda fal-Gnus. Imma 1-gieh u l-foh-
rija ghandhom jinghataw bil-haqq u s-sewwa u jisthoqqu biss lil.
min ikun ghamel xi haga kbira ghal pajjizu. Hafna jistghu jwet-
tqu xi haga ta’ gieh ghal pajjizhom imma ftit huma dawk 11
jaghtu hajjithom ghall-helsien ta’ art twelidbom u ta’ nieshom..
Totifkira ta’ dawn in-nies i jidhra fl-istorja tal-pajiiz, gishom
kwiekeb fil-berah tas-sema, ghandha s-siwi taghha nazzjonali u
internazzjonali. Din' it-tifkira hija ta’ fejda nazzjonali ghax hi-
nixxiegha ta’ ghana u gid spiritwali li jheggu l-qalb, idawla
l-mohh u jseddqu d-dehen: b’dagqshekk tissahhah ir-rieda u
l-herqa tancnies ghall-hidma u ghat-thabrik b’rizq {taghhom
infushom, ta’ ghajrhom u ta’ pajjizhom.

It-tifkira ta’ nies kbar tiswa wkoll biex tressaq lejn xulxin
in-nazzjonijiet u tghaqqadhom f’rabta ta’ hbiberija u ta’ ghaj-
nuna ghax l-opri generuzi jixeghlu dawl li jigbed lejh il-bnedwin,
ta’ rieda tajba ta’ kull nazzjon. ’

Ghalhekk din it-tifkira ta” Dun Mikiel Xerri, imgangla mill-
hegga ta’ l-istudenti zghazagh, hi mhux biss radd ta’ qima - 1l
dak il-patrijott kbir, imma hija wkoll rahan ta’ xejra gdida fis-
gentiment patrijottiku Malti. Jalla minn dak il-qassis gharef u
qalbieni nitghallmu d-dmirijiet taghna lejn ir-Religjon u lejn il-
Paitrja, quod est in votis?



